
Mars 1991

jen njé dité kur njeriut i duket se i ka

laré hesapet me botén, i éshté mbyllur
cikli dhe nuk ka mé kuptim té ripértypé té
kaluarén. Pér mé tepér kur né jetén e tij nuk
ka dicka gé do t’'u vlente té€ tjeréve. Atéheré
c’kérkon, do té pyesni ju.

Asgjé. Thjesht njé rréfim.

Para dy muajsh, miku im Dorian Kamberi,
inxhinier mekanik, baba i dy fémijéve, njé
méngjes ia hipi transoqeanikut “Partizani”
dhe kapérceu detin familjarisht. Sikur té mos
pendohesha castin e fundit, mbase edhe uné
sot do té gjendesha diku né ndonjé kamp
refugjatésh né até vend té éndérruar, té quajtur
Itali, ose gjetké, népér Evropé, andej-kéndej,
sé bashku me turmat e bashkatdhetaréve té

mi. Por castin e fundit, tek rrinim rrasur pas
njéri-tjetrit, i thashé Dorianit se do té zbrisja.
Dori mbase as gé e ka marré vesh ¢’i thashé.
Pas njé odiseje peripecish nga qyteza joné deri
kétu, me ngordhjen pérbrenda, fjalét e mia
tingéllonin absurde, po té qe dikush tjetér né
vend té mikut tim, do té mé kishte flakur né
det. Mirépo Dori heshti. Mé véshtroi me syté
e zbrazur, e ndérkaq uné ndjeva né zverk
ngrohtésiné e lagésht té urinés sé djalit té tij
té vogeél, té cilin vazhdoja ta mbaja kalaqgafé.
Pavendosméria ime dukej sheshit. Jam i
sigurt se né ato caste zé€ri im, fytyra, shprehnin
té kundértén e asaj qé€ thosha. Njé pérpjekje
sado e vogél e Dorit, pér t€ ma kthyer mendjen,
do té kishte mjaftuar qé uné té térhiqesha nga
njé vendim i marré pa e ditur as veté pérse. Né
kété mes malli pér gurét e sokakut, si thuhet,
s’hynte fare. Nuk ndieja asgjé dhe shpirtin e
kisha mé té zbrazur se syté e Dorit. Ky s’lévizi té
mé mbante. Dhe uné zbrita. Me zverkun té lagur
nga urina e djalit té tij té vogél. Pastaj géndrova
i strukur né njé cep té skelés duke véshtruar
grupet e fundit té ikanakéve, qé nxitonin t’ia
hipnin transoqeanikut. Kur vapori lé€vizi e u
largua sa nuk shquheshin mé fytyrat e njerézve,
njé lémsh m’u mblodh né fyt. Me kokén midis
duarve, dénesa. Gjaté, réndshém. Ato caste nuk
i rashé né té se kisha vite pa dénesur. Shpirti mé
ge tharé, prej kohésh kujtoja se s’do té kishte
gjé né boté pér té cilén t€ mund té derdhja njé

piké loti. Dikush gé kaloi aty prané mé vuri
dorén né sup, tha se puna ime rregullohej,
pasdite nisej njé tjetér vapor.

Ndaj té ngrysur, u ktheva né qytezé. Ashtu
si largimi, edhe mbérritja ime nuk ra né sy.
Syrgjyni i Dorian Kamberit familjarisht u
mor vesh té nesérmen. Komentet pér kété
nuk zgjatén shumé. Dikush e shau, dikush
e mburri, dikush ia pati zili. Thashethemet e
rastit i ndoqa me ndjesiné e atij hajdutit qé
ka marré pjesé né njé vijedhje e rri e dégjon
gomarlléqget e té tjeréve. Pér heré té paré,
né jetén time prej beqari dyzetvjecar, ruajta
brenda vetes njé té fshehté. Mbase té fshehtén
e vetme gé qyteza nuk ma mori vesh. Dhe s’do
ta merrte vesh kurré nése s’do t&€ mé mbushe;j
mendja té béja kété rréfim. Qé uné mund té
nisesha e t’ia hipja vaporit pér t'u zhdukur nga
syté kémbét, né pérgjithési né€ qytezé kurrkush
s’do té habitej. Ama gé uné té marr rrugét, té
hipi né vapor, pastaj befas té zbres, jo, kété
kurrkush nuk do ta besonte. Edhe Dori, nése
e ka kuptuar ¢’i thashé, nuk e ka besuar se
vértet do té zbrisja. Por ndoshta ka menduar se
me plogéshtiné time do té isha pér té njé barré
mé e madhe se familja e vet, prandaj nuk béri
as pérpjekjen mé té vogél pér té€ mé mbajtur.

Sidoqofté, uné mbeta dhe té nesérmen
kémbét mé cuan né varreza. Do té mendoni
se ja, mé mbajtén pér té mos ikur kushedi
¢'varre té té paréve, kushedi ¢’nostalgjira.

Kjo, fatkegésisht, nuk éshté e vérteté. Varret
e té paréve, nostalgjité, i respektoj. I kam
zili té gjithé ata pér té cilét kéto nocione
materializohen, kthehen né njé forcé vepruese,
si graviteti tokésor. Por uné e kam ndier veten
té shképutur nga ky lloj graviteti, té flakur
e té braktisur né njé boshllék mospérfilljeje.
Nostalgjité u kthyen pér mua né njé luks
mjegullor. Asnjé motiv i tillé s’ka lidhje me
mosikjen time dhe vajtjen té nesérmen né
varreza, ku nuk kisha shkelur ndonjéheré. Pér
té gjithé e né té gjitha piképamjet kam gené e
jam njeriu kot, i humbur.

Té nesérmen, né qytezé gdhiu njé dité e
vrenjtur dhe mendja mé vajti tek ikanakét
né det. Pleqté — jetoj me nénén dhe babané
né njé apartament dy dhoma, kuzhiné — as e
morén mundimin té€ mé pyesnin pér shkaqget
e mungesés sime gjaté dités sé djeshme. Ata
gené mésuar me mungesa té tilla, prej vitesh
s’mé pyesnin meé ku veja e me se merresha dhe
prania ime né shtépi natén u mjaftonte té flinin
té qgeté. Mendja, pra, mé vajti tek ikanakét,
ua gava hallin kur vura re kohén e vrenjtur,
mirépo disa procese biologjike né organizmin
e njeriut kryhen pavarésisht gjendjes emotive:
po mé grinte uria. U vesha e dola dhe pleqté i
lashé tek pinin kafe koké mé koké né kuzhiné,
pasi u hodha pérmes derés sé hapur njé
“mirémeéngjesi” t€ mbytur.

Nuk besoj té gjendet né boté njé qoshe mé
e pluhurosur se qyteza joné. Pluhurin e sheh
ngado: né tarracat e pallateve, mbi tjegullat e
shtépive té uléta, népér rrugé, né trotuare, mbi
lulet e bordurat e lulishtes sé vetme né gendér,
ku éshté i pérhershém si sheqgeri pluhur mbi
njé torté butaforike vitrine. Pluhuri té spérkat
leshrat e kokés sapo del nga shtépia, té futet
né veshé, né vrimat e hundéve, ai té shtresohet
né mushkéri e té ndjek kudo gé vete, né klub,
né restorant, deri brenda né shtrat. Kam gené
nja dhjeté vjec kur prané bregut té lumit né
periferiné e qytezés, mbushur me shtépiza
dhe baraka gabelésh, u ngrit njé fabriké
cimentoje — e tipit té shekullit té kaluar, thoné
ata gé marrin vesh — ku mé shumé se cimento
prodhohet pluhur. Mé€ té vjetrit pohojné se qé
nga ajo kohé nisi vdekja e ngadalté e qytezés.

“Tani do té ndodhesha matané detit”,
mendova kur shkela né trotuar dhe mé pérshkoi
njé dridhmé. Pamja e qytezés né até méngjes
té hirt€ marsi m'u duk tmerrésisht e vjetér,
aq e vjetér sa pata déshiré té ngashérehesha.
“Qyq, i thashé vetes, ¢’té ka hipur?” Vajta drejt
e né klub. Pér té shuar uriné, duhej té kisha
shkuar mé paré€ nga qebaptorja “Bregu i lumit”,
por kohét e fundit u fol se pronari i saj, Arsen
Mjalti, ish-brigadier né fabrikén e cimentos,
gatuante qofte me pérbérje té€ dyshimté. Gamén
e dyshimeve, qé nisnin me thashethemet pér
pérdorim mishi lope té ngordhur e pérfundonin

me mish geni, e vértetonin diarreté e klientéve
nga qyteza, té cilét, né mungesé té fakteve pér
t1 dhéné njé hu té shéndoshé Arsen Mjaltit,
i bojkotuan gebaptoren, ku s’gjeje mé vec ca
miq té afért té pronarit dhe klienté té rastit,
transit népér qytezé. Mundet, e gjithé kjo té€ ge
njé zhurme e koté, e kurdisur nga dashakéqijté
ziligaré; thuhej se ish-brigadierit po i ecte
fjollé dhe, po té vazhdonte késhtu, do té vinte
aq para sa pér pak vjet té blinte dhe veté té
famshmin hotel “Dajti”.

Klubi ge bosh. Pér fatin tim, tutje ekspresit
té kafesé, né banak, syté mé zuné njé varg
shishesh me konjak “Skénderbeu”, shijen e té
cilit kisha kohé pa e provuar. S’e hapa gojén,
banakierja e dinte ¢’duhej té bénte. Fillimisht
mé vuri pérpara njé dopio, pastaj zjeu kafené.
Me filxhanin né njérén doré e gotén né tjetrén,
zura vend prané xhamit. Aty pihet né kémbé,
né ca tryeza té€ ngushta, té€ larta. Pa e zgjatur,
mora konjakun dhe e ktheva me njé frymé.
Ndihesha i ligéshtuar, pre e njé déshire pér
t'u shkriré né vaj, sa s’kishte forcé té mé
shpétonte nga turpi i njé skene qesharake né
sy té banakieres, pérve¢ konjakut. U lehtésova
vetém si ktheva dopion e treté. Shpirti m™u
getésua, kafsha qé mé gérricte me thonj
kraharorin u tulat dhe mora dopion e katért,
té cilén zura ta pija ngadalé, me gllénjka té
vogla, duke e shogéruar nga pak me kafené
ende té paprekur. Né rrugé njerézit gené té

rrallé ja ngase ai méngjes turivrenjtur nuk
ishte aspak miqgésor pér t’i ftuar té dilnin nga
shtépité, ja ngase si dité e diel ata vazhdonin
té flinin ose thjesht té rrinin shtriré me syté né
tavan, té sigurt se jashté nuk i priste ndonjé
gjé mé interesante. Até dité, qyteza sikur bénte
gjumin e vdekjes. Desha té shkoja te lulishtja,
té vija ulérimén: Bashkéqytezaré té€ nderuar,
zgjohuni! Té gjithé ikén, ju lané pendét...

Nuk léviza. Vazhdova té ktheja me gllénjka té
vogla konjakun derisa e zbraza gotén dhe mora
té pestén. Atéheré ndjeva nén l€kuré njé butési
prej kadifeje. Kush nuk e ka provuar, s'mund
ta kuptojé ¢’é¢shté. Bota vjen né baraspeshé,
arsyetimi kthjellohet. Né shpirt ngadhénjen
drejtésia, mé sakté ndjenja e drejtésisé, dhe
je né gjendje té gjykosh qarté, pa komplekse,
ose, té themi, pa friké. Pikérisht atéheré m’u
mbush mendja té shkoja nga varrezat. Uné
s’kisha gené kurré né varreza, por ato caste
vajtja atje m’u duk veprimi mé i natyrshém
qé duhej té kryeja. M’'u duk se ge njé veprim
i domosdoshém, té cilin duhej ta kisha béré
prej kohésh dhe u llahtarisa kur mendova se
né jetén time s’kisha vajtur ndonjéheré€ ande;.
Tek pija edhe gotén e pesté, uné nuk e dija se
atje do té pérplasesha me njé njeri qé né qytezé
thirret me emrin Xhoda i Marré. Po ta dija, s’do
té kisha vajtur.

Ai po dilte nga hyrja pa flegra dyersh e
varrezé€s sé€ rrethuar nga njé mur tullash té

kuge me vrima, i larté gati njé bojé njeriu. Pér
kété arsye nuk e vura re, ndryshe do t’i geshé
shmangur. M’u shfaq pérballé befas, sic i del
njeriut né éndérr njé lugat. Ishte i parruar,
flokét i tallandiseshin nga era. Pérmes kapotés
ushtarake té shkopsitur i dukej gjoksi leshator
e pér njé cast mbeta i shtangur nén véshtrimin
e syve té tij. Né doré mbante njé shufér hekuri
té gjaté. Qéndroi né vend pérpara meje, me
njé pamje sikur dicka rrémonte né koké, dhe
mé pérfshiu me njé véshtrim téré urrejtje. Tek
shihja syté e tij gjak, m’u kujtua shprehja sipas
sé cilés té dehurit i hap rrugé edhe i marri.
Mirépo, duket, uné s’isha aq i dehur, kurse ai
jo dhe aq i marré: kuptova se né varreza mund
té futesha vetém po té kaloja pérmbi té.

Me té kapércyer castin e shtangies, pata
friké se mos ai mé qgéllonte. Por edhe po té
mé qéllonte, vetém do té strukja kokén midis
supeve, do té ngrija duart né njé pérpjekje pér
t'u mbrojtur, si kisha béré dikur, sa heré atij, si
drejtor i shkollés, i hipnin vrundujt e térbimit
dhe pér t’i shkarkuar gjente gjithmoné ndonjé
viktimé midis nxénésve. Uné isha nga viktimat
e preferuara. Késaj radhe ai nuk mé goditi as
me shuplaké, as me shufér. Nuk mé tha as
maskara, as kopuk, as delenxhi. Mé& mbajti té
mbérthyer me véshtrimin e syve gjak dhe uné,
pa i béré dot ballé véshtrimit té tij, vura majat
nga thembrat.

hoda i Marré ka gené i pari qé pérdori
ndaj meje cilésimin “i pandreqshém”.
Edhe sot e késaj dite e kam té gjallé skenén
kur kété fjalé ai ia pérplasi tim eti né zyrén
e drejtorisé, e ky, pér kompensim, né shenjé
miratimi, mé dha njé flakérimé turinjve, si té
donte té€ mé nguliste né koké se isha vértet
ashtu si thoshte drejtori. Sikur drejtori té
shtyhej mé tej, pér shembull té thoshte se uné
isha njé kriminel i lindur, megjithése sapo i
kisha mbushur té katérmbédhjetat, im até
njélloj do ta miratonte, me po até flakérimé
turinjve. Ka shpirt té buté, por atéheré e urreja,
madje dicka mé tepér se edhe veté drejtorin.
Nuk mé kujtohet né ¢’rrethana e héngra
dajakun e paré nga Xhoda. Me siguri pér

ndonjé nga ato arsyet e réndomta né njé
shkollé qyteze, ku rrahja e nxénésve pranohej
heshturazi dhe mésuesit e dinin se nga
prindérit s’do t'u vinte ndonjé ankesé. Stilet
e rrahjeve ishin té ndryshme, gjithsesi me
kujdesin pér té mos l€né shenja. Deri né klasé
té pesté nuk isha rrahur. Thjesht sepse né
katér klasat e para géllova me njé mésuese qé
s’e kishte kété huq. Né klasén e pesté u bémé
me mésues té ndryshém, huqget e tyre ishin té
ndryshme dhe, duke kaluar nga dora né doré,
patém rastin té bindeshim se gjaté katér vijetéve
té paré kishim gené fatlumé. Kétu nis e keqja.
Uné s’isha rrahur ndonjéheré as né shtépi,
sepse, si thashé, im até ge njé tip i squllét, kreu
i familjes né té vérteté ishte néna. Por edhe
kjo s’e kishte huq té rrahurit. Kurse shokét e
mi, shumica fémijé punétorésh, zhdépeshin
shpesh, né shtépi e né shkollé.

Tani ndiej njé shtréngim né fyt kur kujtoj
tmerrin me té€ cilin prisja ¢astin kur edhe uné
do té rrihesha. Q€& do té vinte ky cast, as e vija
né dyshim. Njé gjé nuk e kisha cuar népér
mend: se dajakun e paré do té ma jepte drejtori.
Qe burré i frikshém, i vetmi té cilit edhe djemté
mé kokékrisur i shmangeshin. Kur dilte ai
pérpara shkollés, mésuesit véshtronin téré
shqgetésim nga turma e nxénésve dhe shpesh
kam menduar se ata ia kishin frikén mé tepér
se ne, fémijét. Kété friké e pérfytyroja pak a
shumé té ngjashme me timen, domethéné

friké nga dajaku, atje, né zyrén e drejtorisé, ku
s’isha futur ndonjéheré e s’'mé brente meraku
té futesha. E kisha té qarté ¢’pésonte njé djalé
po té thirrej atje.

Rrahja e paré ge pér mua njé traumé. Meqé
nuk mé kujtohet arsyeja, do té thoté se ka
gené njé rrahje e koté, fjala vijen pér shkak té
ankesés s€ ndonjé mésueseje, sé cilés mund t’i
kisha béré zhurmeé, ose té ankesés sé ndonjé
vajze, sé€ cilés mund t’i kisha shkulur gérshetat.
Shkaget mund té gené té tjera, nga mé té
ndryshmet, p.sh. mund té kisha geshur ose
lévizur né rresht kur drejtori mbante fjalimet
e tij pérpara shkollés. Por mundet radha mé
erdhi pér t'u rrahur thjesht, ngaqé, midis
djemve té qytezés, qeshé nga té rrallét gé ende
s’e kisha provuar né kurriz zdrugun e drejtorit.

Pasi mé shkuli veshét, flokét né témtha, pasi
mé dha ca shuplaka, shijen e té cilave do ta
provoja shpesh, uné dola nga dera e drejtorisé
pa léshuar piké loti. I cakérdisur, vajta drejt e
né shtépi, iu ankova tim eti. Isha né até moshé
kur fémija beson se babai &shté genia mé e
forté e rruzullit, ajo genie gqé e mbron dhe i del
zot kur e marrin népér kémbé. Trauma ime
nisi pikérisht me kété. Deri at€heré uné nuk e
njihja tim até, e pérfytyroja ndryshe nga ¢’ishte.
Do té duhej té kalonin pak vjet gé té kuptoja se
ai géndrim i tij prej frikashi servil, nga i cili do
té pésoja njé zhgénjim té pariparueshém, nuk
pércaktohej vetém nga karakteri i tij i squllét.

Té nesérmen, ai mé shoqéroi né zyrén
e drejtorit. Ta dija se do t’i pérulej né até
ményré, nuk do t’i kisha treguar asgjé. Do
té kisha pranuar té rrihesha dhjeté heré né
dité vetém pér té mos paré né syté e tim eti
frikén. Kjo skené poshtérimi do té pérséritej
shpesh me ndryshimin se mé pas, im até, qé
s’kishte véné doré mbi mua, do ta mésonte
kété zanat dhe do ta ushtronte me zell sa
heré thirrej né€ shkollé nga Xhoda i Marré pér
t'u véné né dijeni té prapésive té€ mia, derisa
mbérrita né klasén e shtaté, kur mé né fund
Xhoda shqiptoi cilésimin “i pandreqshém?”,
uné héngra flakérimén qé pérmenda mé sipér
e, me sa dukej, do té mbetesha i pandreqshém
pérjeté.

Po le té kthehem te dita kur, pas rrahjes sé
paré, béra zbulimin fatal: im até nuk ishte i
forté, im até ishte frikacak, njélloj si té tjerét,
si mésuesit, si té gjithé ata, qé vetém hija
e Xhodés u kallte frikén. Isha dymbédhjeté
vjec, né klasén e pesté. Tani, pas afér tridhjeté
vjetésh, them se até pasdite kam qaré sa pér
tridhjeté vjet. Dhe u arratisa nga shtépia. Mé
gjetén té nesérmen duke fjetur né njé stol, né
Tirané, né parkun pérballé hotel “Dajtit”. Po
vdisja nga lodhja, uria dhe tmerri. Nuk e dija
se ky zhgénjim naiv ishte vetém fillimi i njé
vargu zhgénjimesh. Por asnjérin prej tyre nuk
e pérjetova me até intensitet tragjik. Sepse pér
mua babai kishte vdekur, kjo nuk riparohej

mé. E meqé Xhoda kishte vraré tek uné
imazhin e babait, né ményrén time vendosa
té hakmerresha.

Atéheré banonim né té njéjtin apartament
dy dhoma e kuzhiné ku vazhdojmé té banojmé
edhe sot. Kam pasur e kam njé motér pesé vjec
mé té madhe. Por ajo nuk hyn né historité e
mia, nése mund té quhen histori mediokritetet
e jetés time. Sepse jeta ime ka gené mediokre,
jeté e njé njeriu qé nuk ishte kurrkush e nuk
u bé dikush, njé jeté anonime e shkriré né
anonimatin e njé lagjeje t€ humbur, né njé
qytezé t€ humbur, sido qé prané kryeqytetit.
Motra ka gené vazhdimisht larg shtépisé, si
né kohén pér té cilén béhet fjalé, kur ishte
konviktore né pedagogjike, si mé voné, kur
filloi punén mésuese né njé fshat verior, e
mbeti ande;j.

Pallati ku banoj ndodhet prané gendrés sé
qytezés. Pérballé tij, matané lulishtes, buzé
sheshit té shtruar me asfalt, ndodhet njé tjetér
pallat, katin e paré té té cilit e zéné dyqanet
e ushqgimores, metrazheve, rrobaqgepésia
dhe klubi. Klubi i ka dhéné famé pallatit
pérballé, vecanérisht sheshit. Aty jané zhvilluar
pérleshjet mé spektakolare midis individésh,
ose grupesh rivale, pérleshje qé qyteza nuk
i merrte seriozisht, ndoshta sepse jeta e saj
s’'mund té pérfytyrohej pa ngjarje té tilla,
ndoshta ngaqé njerézit ishin mésuar me to,

sic u mésuan mé voné té shihnin filma pérpara
ekraneve té televizoréve. N€ até kohé né qytezé
nuk ekzistonte televizori. Por kronika e zezé€ nuk
mungonte. Shumica e njerézve jané t€ mendimit
se né larminé e késaj kronike rolin vendimtar e
ka luajtur pluhuri. Kur ai bashkohet me avujt
e alkoolit, i térbon bashkéqytezarét e mi. Ata
jané shumeé qejflinj e tepér xhelozé. Dy gjéra
qé s'mund té bashkéjetojné né page. Pastaj, né
pérgjithési, jané punétoré me krahé e grushte
té fugishme. C’duhet mé shumé pér lulézimin
e njé kronike té zezé? Sidoqofté, ajo nuk u
pasqyrua kurré dhe sociologét pér informacion
mund t’u drejtohen organeve kompetente, ku
shpresoj se nuk mungon njé inventar i bémave
té qytezés. Ndoshta aty do té gjejné edhe dosjen
e njéfaré Thesar Lumi. Ky jam uné.

Them “ndoshta”. Mé duket sikur i jap pak
si shumeé réndési vetes duke e pérfytyruar me
njé dosje t€ mundshme. Kam gené e jam njeri i
dorés sé fundit dhe me kété supozim kéndellés
pér dosje nuk dua té fyej asnjérin nga ata qé
kané pasur nderin té konsiderohen té denjé pér
njé vlerésim té tillé. Mé vjen miré né kété rast
t’u besoj atyre zérave, sipas té ciléve ishe apo
nuk ishe i réndésishém, mjafton té 1éshoje hije
mbi toké pér té pasur dosjen pérkatése. Nése
éshté késhtu, do té isha i lumtur. Duket, né
njé kohé kur mendoja se nuk ekzistoja né kété
boté, ka pasur té tjeré qé mendonin ndryshe.
Vértet u jam mirénjohés.

Po i bé&j qejfin vetes, pra, dhe po pranoj se e
kam pasur njé dosje. Nuk e di ¢'mund té jeté
shkruar aty dhe me siguri nuk do ta marr vesh
kurré. Vec njé gjé mund ta them edhe uné: aty
mungojné faktet e vérteta, qé né njé ményré
ose né njé tjetér mund té konsiderohen veprime
kriminale. Mirépo ato s’mund té jené né dosje,
sepse, kur i kam kryer kam gené fémijé. I kam
kryer né até kohé kur, papritur, pér arsye té
pakuptueshme, im até iu nénshtrua Xhodés
sé Marré dhe humbi né syté e mi. Késhtu qé
uné vendosa té hakmerresha.

Né kété piké, né rréfimin tim, vjen e futet
Vilma. Mé sakté kujtimi i saj. Vilma nuk éshté
mé. Prej kohésh.

é trurin tim kohét béhen 1émsh, e
kam té véshtiré té pércaktoj nése qysh
né fémijéri Vilma ishte vajza, té cilén nuk
kishte djalé qé té mos e éndérronte. E kam té
véshtiré té pércaktoj nése qysh né fémijéri ajo
ge e destinuar té kthehej né mollé sherri e njé
qyteze sherrxhinjsh. Mendja ime e plogét mezi
can shtresimin e viteve, até tis mjegullor, pérte;j
té cilit zgjerohet universi i fémijéris€é dhe, mé
sé fundi, mua mé vjen para syve Vilma. Ajo
gé kam njohur kur isha i mitur dhe vetja mé
dukej burré. Sepse né qytezé fémijét hynin
shpejt né burréri.
Arrij ta shoh pértej asaj mjegulle. Ja tek
éshté, prapa kangjellés prej hekuri. Rrinte
vazhdimisht prapa kangjellés e prej andej

véshtronte kalimtarét né rrugé. Kurse tani,
prapa po asaj kangjelle, me té njéjtén ngjyré
si dikur, té zezé, kalimtarét mund té shohin
tek rri ulur mbi stol, me syté e ankthshém pre;j
té ¢menduri, Xhodén e Marré. Rri aty si njé
gen rojé. Cmenduria e tij vjen ngaqé kujton
se Vilma ndodhet brenda dhe ai qéndron né
gatishméri me shufrén e hekurit né pritje té
horrave. Qyqari nuk e ka ditur se Vilma ishte
e paprekshme. Nuk e ka ditur se, kur vinte
puna pér Vilmén, hija e tij e frikshme nuk
ishte né gjendje té zmbrapste kurrkénd. Dicka
tjetér e ruante Vilmén dhe mjeré kush guxonte
t’i prekte njé qime floku. Edhe njéqind gen té
vendoste Xhoda rreth shtépisé, edhe njéqind
zagaré té nxirrte né rrugé pér ta shoqéruar,
nuk do ta ruanin vajzén e tij mé miré se Fagu.

Mé vjen keq. Mé vjen té cmendem. Dua té
flas pér Vilmén e mé del pérpara Fagu. Dua
té kujtoj syté e saj té kthjellét me até kaltérsi
prej deti té thellé e mé dalin pérpara ca sy té
zinj, vazhdimisht inatcoré. Mezi caj dendésiné
e mjegullés pér té gjetur até fytyré té qeté
inteligjente, kur ia beh fytyra pérjetésisht e
zymté e Fagut. Derisa té mé sosen ditét, kéto
fytyra do té€ vijné tek uné si plotésim i njéra-
tjetrés. Sapo mé shfaqet njéra, vjen tjetra pér
ta pérzéné. Jané pastaj castet e atij makthi
llahtar kur né éndérr mé shfaget njé imazh i
pércudshém, mbivendosja e dy fytyrave. Njé
Vilmafag ose njé Fagovilmé. Gjithcka éshté e

prishur, pa ngjyré. Gjithcka e shkatérruar, pa
shprehje. Dekompozimi i vdekjes nuk do ta
pércudnonte mé keq njé fytyré. Ndonése rrallé
ky imazh vjen e mé ngacmon népér gjumé, si
pér té mé kujtuar se s’do t€ meé shqitet kurré.
Uné zgjohem i mbytur né djersé, me zemrén
gati pér té€ mé caré kraharorin. Pastaj, nén
pushtetin e makthit, dita mé kalon i sémuré,
né klub. Né fund té dopios sé paré dicka 1éviz.
Konjaku duket luan rolin e njé lubrifikanti,
i cili, pérmes kapilaréve té gjakut, depérton
né tru, duke lubrifikuar rrjetin e ndryshkur
té subkorteksit tim. Atéheré dicka léviz. Pas
gotés sé paré fillon rréshqitja mbi njéra-tjetrén.
Fillon dhe clirimi im i mundimshém. Por éshté
ende shpejt. Zhvendosja ngec. Pothuajse e téré
goja e Vilmés me buzét e mbyllura vazhdon té
mbetet e mbérthyer né darén e dhémbéve té
gojés sé Fagut. Hunda sapo éshté zhvendosur
pak, po ashtu syté, konturet e fytyrés. Nga
pérvoja e di se pas gotés sé& dyté fytyrat jané
gjysmé té€ mbivendosura, mé sakté gjysma e
fytyrés sé Fagut mbulon gjysmén e Vilmés
dhe mbeten té lira pérkatésisht dy gjysmat
e tjera. Atéheré nxitoj, kété pamje s’mund
ta duroj mé. Si kthej dopion e treté, fytyrat
vetém sa pugen pak e, pas dopios sé katért,
ato ndahen e géndrojné vec e ve¢c. Mé duhet e
pesta qé portreti i vrenjtur i Fagut té zhduket
dhe uné, sé fundi, t€ mbetem vetém pér vetém
me Vilmén.

Fatos Kongoli

22

I humburi



Ja tek éshté, prapa kangjellés. Ka veshur
até, fustanin e bardhé me kollan né mes.
Krelat e flokéve té gjaté deri poshté supeve i
shndrisin. Jané té verdhé, prandaj nén diell,
nga larg, duken si bashké e arté. Ndihem i
sigurt kur them se fustani ishte i preré me
copé si e fustanit té nuseve. Por plani qé
thura né koké pér t'u hakmarré ndaj Xhodés
nuk ishte rrémbimi i saj pér ta béré nusen
time, megjithése, e veshur ashtu, ajo dukej
nuse. Uné e shihja me syté e njé capaculi
qé ndiqte géllime kriminale. Se ¢’ishin kéto
géllime, do ta them mé poshté. Mé paré dua
té pohoj njé té vérteté, até té vérteté qé dihej
nga té gjithé djemté e qytezés té brezit tim,
lukunia e dymbédhjeté-trembédhjetévjecaréve;
Vilma ishte e zgjedhura e Fagut. Si e tillé, ajo
ndodhej nén mbrojtjen vigjilente té klanit té
tij, ku bénin pjesé tipat mé kokéshkreté té
shkollés. Kété e dinte edhe Vilma. Ajo ishte sa
uné, dymbédhjeté vjec. Kurse Fagu njé vit mé
i madh, trembédhjeté.

Nuk mund té them ¢’'mendim kishte Vilma
pér statusin qé i kishin paracaktuar té tjerét.
As gé e vrisja mendjen pér kété. Ishte njé
konvencion gé e pranoja si pranonim né njé
moshé mé té vogél lodrén burré-grua, ku cdo
djali-burré i takonte njé vajzé-grua. Pér veten
time isha térhequr nga kéto lodra. Né até
kohé pér mua kéto gené marrézira, té padenja
pér njé djalé, té cilit nuk i ka hije té rrijé né

shoqériné e vajzave. Nése Fagut i pélgente té
vazhdonte té luante me Vilmén lojén qesharake
té burrit me gruan, puné pér té. Sipas meje, kjo
ishte njé déshmi komprometuese dhe mé vinte
habi se si klani i sherrxhinjve e gélltiste dhe
e pranonte Fagun pér kryetar. Shkurt, Vilma
s’do té hynte né jetén time né até masé dhe né
até ményré, sikur mua té mos mé kishte lindur
né koké ideja e hakmarrjes ndaj Xhodés.

Shpesh kérkoj té bind veten se e gjitha
ka qené lodér e rastésisé, fatalitet. Mirépo,
fatkeqésisht, si téré brezi im, jam rritur pa
ndjenja fetare. Kam dégjuar té thoné se njé
fetar i miré ngushéllohet e gjen qetésiné e
shpirtit né shprehjen “késhtu qe shkruar”. Njé
fetar i miré beson né pércaktimin e fatit. Po uné
qé s’besoj né asgjé, me se té ngushéllohem?
Uné nuk besoj se maskarenjté e késaj bote do
t’i shlyejné gjynahet né zjarrin e ndonjé ferri,
nuk besoj se té mirét do té€ shpérblehen né
parajsé. Megjithaté dua té besoj se ekziston
njé gjyq. Kété e kam shpresuar si njé ide
mjegullore, ndryshe, né kotésiné e pafund té
ekzistencés sime, s’do té kishte fije qé t€ mund
té mé mbante né jeté.

U binda shpejt se hakmarrja ndaj Xhodés
nuk ge puné e lehté. Né fillim vendosa t’i thyeja
xhamat e dritareve té shtépisé, njé vilé pak e
ménjanuar nga gendra, rrethuar me kangjellé
té larté hekuri, ngarkuar téré bimé e lule
kacavjerrése. Prané saj kalonte njé rrugé e

Fatos Kongoli

24

I humburi



ngushté dhe prej andej mund t’ia béja xhamat
e dritareve copé. Hoqa doré sepse ditén, pér
shkak té l1évizjeve, ishte e pamundur té€ mos
bije né sy. Kurse natén s’'ma mbante nga frika e
genve. Natén népér qytezé endeshin njé lukuni
bastardésh. Variantin pér t’'i shténé né sirtarin
e tryezés né zyrén e drejtorisé njé gjarpér, e
hodha poshté gjithashtu. Jo nga pamundésia
pér té siguruar njé gjarpér, gabelét e bregut té
lumit do té ma gjenin kur té doja. E gjykova
té pamundur futjen né drejtori dhe akoma mé
té pamundur hapjen e sirtarit té tryezés sé
tij. Diheshin tri orvatje té tilla t€ déshtuara.
Mé duhej, pra, té vrisja mendjen, té gjeja njé
ményré tjetér hakmarrjeje. Dhe e gjeta.

Ideja mé erdhi né koké rastésisht. Njé dité,
né oborrin prapa shkollés, ku mblidhej klani i
Fagut, pashé njé skené g€, né té vérteté, nuk
ishte e jashtézakonshme. Fagu po zhdépte
njé djalé nga ata té€ lagjes sé bregut té lumit,
ndérsa sejmenét e tij rrinin e bénin sehir. Né&
largési skenén e ndignin plot djem té tjeré.
Gjithcka zhvillohej né heshtje. Pa nxjerré z€,
gabeli e duroi dajakun derisa Fagut iu mbush
mendja dhe e léshoi, pa harruar t’i jepte edhe
njé shqelm prapanicés. As mund té€ mendohet
gé ndokush t’i vinte né ndihmé gabelit. Qe
njé djalé i shkurtér, i fishkur, nga té rrallét
bregalumas qé e ndiqte shkollén rregullisht.
E quanin Sherif. Ishte né klasé té pesté, né té
pestén A, kurse uné né té pestén C. Rreth tjj

dija edhe dicka tjetér e kjo, pak caste mé voné,
do té merrte réndési té vecanté. I ati, njé gabel
i shkurtér, po aq i tharé sa i biri, né periudha
té ndryshme té vitit ngarkohej me shfarosjen
e genve. Thuhej se, po té mos i zhdukte ai,
bastardét rrezik té shfarosnin qytezén. Pér
kété qéllim pérdorte copa mélgish lope té
helmatisura, me efekt t€ menjéhershém.

Ra zilja e mbarimit t€ pushimit t€ madh.
Oborri i pasmé kulloi né oborrin pérpara.
Sherifi mbeti né€ njé qoshe. Nuk e di ¢’mé shtyu
t’i thosha njé fjalé, méshira pér té apo pérbuzja
ndaj Fagut. Sepse Fagun e pérbuzja. Ishte edhe
kapadai, edhe mizor. Atéheré mésova dicka
g€ ma ngriti mendjen: Fagu e paskésh rrahur
Sherifin ngaqé ky, njé dité mé paré, paskésh
ngacmuar né klasé Vilmén e kjo na genkésh
ankuar te Fagu. “Pisja, mendova, e bija e pisit.”
Pisa qé té tre, i ati xhelat, ajo dhe rrugaci qé e
ulte veten e kthehej né mashé né duart e njé
qurraveceje. Nuk m’u desh té lodhesha shumé
pér ta béré Sherifin bashkéfajtor né veprimin
tim.

Lodrén e luajta me njé hipokrizi té
pashembullt.

Them hipokrizi. Né até kohé késaj fjale
nuk ia dija kuptimin. Por qé né até moshé
hipokrizia duket mé qe injektuar né gjak.
Nése dikush do té ma kishte shpjeguar ¢’do
té thoshte, mbase nuk do té isha béré i tillé.

Askush nuk ma shpjegoi. Né shkollé¢, duke
nisur nga klasa e paré, na jepnin mésimin e
edukatés morale. Hipokriziné nuk mbaj mend
té na e keté shkoqitur ndonjé mésues. Mbaj
mend dicka tjetér: ata ndryshe silleshin né
mungesé té drejtorit, ndryshe né prani té tij.
Shpesh ia hidhnin, e génjenin né syté tané,
por ne nuk ndiheshim. Xhodén e kishim
edhe friké, edhe inat. Né kété piképamje as
Xhoda nuk ndryshonte shumé nga meésuesit.
Kisha véné re se, kur vinte ndonjé inspektor,
drejtori nuk sillej si zakonisht, béhej i buté, i
sjellshém, génjente dhe ia hidhte inspektorit
pothuaj njélloj sic e génjenin dhe ia hidhnin
atij mésuesit. Punét shkonin pér bukuri. Ne
rriteshim té bindur se ishim fémijét mé té
lumtur né boté. Késhtu thuhej né kéngét qé
mésonim.

Megjithaté, uné kisha arsye pér ta véné
né dyshim nése ishim vértet ne fémijét mé
té lumtur né boté. Nuk e di ¢'ndodhte me
té tjerét, por uné, né shtépi, shihja skena
midis prindérve shpesh aq té stuhishme, sa
mé shkonin mornica. Pér té zhdukur cdo
kegkuptim, shénoj se im até ishte njeri pa vese.
Ai s’ka ditur ¢’€shté alkooli e duhani dhe jam i
bindur se as qejfli grash s’duhet té keté qgené.
Pér mé tepér néna e ka sunduar gjithmoné.
Ishte ekonomist, shef llogarie, kurse néna
rrobagepése. Pérpigeshin t€ mos grindeshin né
praniné time, e kuptoja. Nuk ia dilnin gjithmoné.

Habitesha sepse né t&€ shumtén e rasteve grindjet
nisnin pér vogélsira. Me shokét e mi uné s’do
té grindesha pér vogélsira té tilla. Sidoqofté,
stuhia shpérthente, njé stuhi fjalésh me akuza
e kundérakuza. I pari lodhej im até. Pas tij, si
shfrynte me vete, e mbetur pa partner, e kycte
edhe néna. Atéheré, né getésiné e shurdhér qé
pllakoste dhomén, dégjoja tim até qé psherétinte:
“Zot, ¢’jeté geni”. Dhe uné arsyetoja se njeriu nuk
mund té jeté njékohésisht edhe mé i lumturi né
boté, si thuhej né njé nga kéngét qé mésonim,
edhe té bénte jeté geni, si shprehej im até. Kété
arsyetim e ngatérronte dhe e kthente pastaj né
rebus dicka tjetér. Ka lidhje me aftésité aktoreske
té prindérve té mi. Mé vjen réndé qé shprehem
késhtu, por éshté e vérteté. Prindérit e mi ishin
aktoré.

Né pallatin toné banonte njéfaré Hulusiu.
Tani ka vdekur. Ishte njé burré shkurtabiq
dhe te ne vinte shpesh. Mbaj mend se hante
pa hesap, mund ta boshatiste njé shishe me
raki pa lévizur vendit. Nga ményra se si flisnin
prindérit e mi pér té, arrija né pérfundimin se
né rastin mé té paré ata do ta kapnin e do ta
flaknin nga dritarja. Késhtu kisha dégjuar té
thoshte im até. Kété skené té déshiruar — e
besoja, im até mund ta hidhte nga dritarja
Hulusiun, me trup ishte sa dyfishi i tij -
fatkeqésisht nuk e pashé kurré. Pérkundrazi,
kur prisja qé€ babai ta kapte Hulusiun prej
zverku, sapo ky dukej né deré, im até vinte

Fatos Kongoli

28

I humburi



buzén né gaz, néna gjithashtu. Hulusiu
dendej me raki dhe largohej kur i mbushe;j
mendja. Sapo largohej ai, maskat e geshura
zhdukeshin né cast nga fytyrat e prindérve.
Babai fuste duart né xhepa e niste ca ecejake
nervoze poshté e pérpjeté dhomés. Néna nxinte
né heshtje. E pra, ky njeri kaq i pérbuzur,
Hulusiu, ka gené engjélli bamirés i familjes
soné. Pa ndihmén e tij, ime motér nuk do té
mundte té ndiqgte shkollén pedagogjike, kurse
uné, mé voné, s’do té kisha asnjé shans pér
té vajtur né universitet. Por kéto gjéra atéheré
nuk i dija. Nuk e dija se fqinji yné, Hulusiu,
gé banonte njé kat sipér nesh, ishte i pari i
qytezés. Nuk e dija se, pér té fituar mbrojtjen
e engjéllit bamirés, prindérit e mi paguanin
njé harac té pérhershém: uljen e dinjitetit.
Nuk dija edhe plot gjéra té tjera, té€ cilat jeta
do té m’i mésonte njé e nga njé. Atéheré,
dilemave t€ médha truri im u jepte njé zgjidhje
té thjeshté, komode, me plot gojén mund ta
quaj konformiste: té gjithé njerézit ishin aktoré,
edhe mésuesit, edhe prindérit. Ata hignin e
vinin maska. Pér analogji, edhe uné, njélloj si
té rriturit, duhej té pérgatisja maskat e mia.
Kjo ge dhe zgjidhja pérfundimtare qé i dha
rebusit truri im. Pér sa i pérket dilemés nése
ne ishim apo nuk ishim fémijét mé té lumtur
né boté, i dhashé njé zgjidhje g€ mund té quhet
origjinale. Edhe ishim, edhe nuk ishim. Si
puna e genve té qytezés. Sipas meje, bastardét

s’duhej té ishin té lumtur. Ata hanin shqelma
ngado gé futeshin, pa pérmendur mélcité e
helmatisura té babait té Sherifit. Pérkundrazi,
genté shtépiaké — né pérgjithési ata qé€ kishin
shtépi private mbanin gen — sidomos konet,
duhej té ishin té racés sé€ té lumturve. Edhe
Vilma mbante njé kone. Té bardhé me qime té
dredhura.

Vilma ishte drita e syve té Xhodés. Konia
ishte drita e syve té Vilmés. Uné vendosa té
helmoja konen e Vilmeés.

Konen e bardhé té Vilmés e helmova
pér t'u hakmarré. Ky veprim nuk
kishte pérmbajtje tjetér. Si fémijé€, vetja
mé dukej i barabarté me gjithé fémijét né
kuptimin qé mund té keté e mund t’i japé njé
dymbédhjetévjecar barazisé shogérore. Eshté
jashté cdo dyshimi se né até kohé nuk kisha
komplekse, veten nuk e futja né kategoriné e
bastardéve, pra né specien e té pafatéve, as
Vilmén né kategoriné e koneve, domethéné
né specien e té€ lumturve. Q& uné dhe Vilma
u pérkisnim specieve té ndryshme, do ta
kuptoja mé voné. Kjo do té qe edhe trauma
e dyté. Por atéheré isha nén pushtetin e
traumés sé paré, pas rrahjes, kur im até
humbi né syté e mi. Pér kété duhej té paguante

konia e Vilmés. Q& Vilma té qante dité e naté.
Qé Xhoda té térbohej nga marazi.

Ajo ishte njé kone e bukur. Si té gjitha
konet, dilte e lehte me té madhe te shufrat
e kangjellés, ku nxirrte turinjté, sa heré aty
prané kalonte dikush. Ashtu mé lehu edhe
mua. Ishte njé pasdite e ngrohté dhe Vilma
po rrinte ulur né njé karrige té vogél prané
shkalléve, e pérgendruar né leximin e njé
libri. Prandaj, né lehjet e para, ajo nuk e ngriti
kokén. Mirépo uné nuk u tunda nga vendi dhe
konia, qé€ ishte vérsulur drejt meje, po ngrinte
lagjen né kémbé. Kjo ge dicka e llogaritur nga
ana ime. E mérzitur, mé né fund, Vilma ngriti
kokén. Syté e saj u ngulén né syté e mi. Syté
e mi u ngulén né syté e saj. Ishin té kthjellét
si ujé deti. Njiheshim, por s’kishim folur
ndonjéheré. Vazhdimisht kishim gené né klasa
té ndryshme paralele. Dhe, ¢’€shté e vérteta,
né ato caste s'mé hante fort meraku té flisja
me Vilmén.

Né fillim ajo shtrembéroi fytyrén nga
pakénaqgésia dhe qé tutje thirri dicka si “Maks,
or ngatérrestar, eja kétu”. Pastaj, meqé Maksi
nuk kishte ndér mend t’i bindej, ajo u ngrit,
la librin mbi karrige dhe pothuaj me vrap
erdhi drejt nesh. Kisha mbetur si i shastisur.
Maksi u getésua vetém pasi e zonja e mori né
krahé. I skuqur, uné sajova njé si buzéqgeshje.
Thashé se ajo kishte njé kone shumé té bukur.
“Ngavash, ma ktheu Vilma, i rritet mendja

kur dégjon lévdata dhe nga kénaqgésia éshté
gati t’ia ngulé dhémbét kujtdo qé kalon para
shtépisé.”

Befas ia krisa vrapit, u largova. Vilma mbeti
prapa kangjellés me Maksin. Shumé vjet mé
voné, duke e kujtuar kété skené, té cilén e
mbante mend, ajo do t&€ mé& shpjegonte se i
geshé dukur i cuditshém. “Sesi mé pe, sesi
m’i ngule syté. Mé pas uné dilja te shkallét me
Maksin, bé&ja sikur lexoja. Né& té vérteté prisja
té kaloje ti, t€ mé shihje edhe njé heré me até
ményrén e cuditshme. Asnjé djalé s’mé kishte
paré ashtu dhe uné nuk e kuptoja ¢’ishte ajo
déshiré pér té té pritur. Pérshtypja se do té
kaloje ndonjé dité prané kangjellés nuk m™u
shqit kurré, edhe kur ndigje universitetin e
né qytezé u hap fjala se béje dashuri me njé
vejushé. Por ti s'u duke mé. Kurse uné té
prisja, megjithése mé helmove Maksin. Qava
si t& mé kishte vdekur njé njeri i aférm. Dhe
prapé té prisja. E sigurt se ti s’do té dukeshe
meé...”

Q€ nga casti kur u largova duke ia krisur
vrapit, edhe uné isha i sigurt se s’do té kaloja
mé andej. Kur Vilma e ngriti Maksin né krahé
dhe zuri té€ mé fliste, ndjeva se, po té rrija aty
edhe pak, hakmarrjen s’do ta kryeja dot. Nuk
di si ta shpjegoj, por ndjeva se, po té rrija edhe
pak prané Vilmés, t’i dégjoja zérin, t’i shihja
syté, ta véshtroja se si pérkédhelte turinjté e
kones, uné s’do t€ mundja ta helmoja Maksin.

Dhe, po t€ mos helmoja Maksin, Vilma s’do té
gante. E, po t€é mos qante Vilma, Xhoda nuk
do té plaste nga marazi.

Maksi pati njé fund té dhimbshém. Para
se té kryenim krimin, Sherifi kérkoi prej meje
té mésoja se cili ishte ushqimi qé i pélgente
meé tepér. Pas shumé peripecish, népérmjet
njé djali qé shkonte shpesh te Vilma — ishin
kushérinj — mésova se gjella mé e preferuar
e Maksit ishin mélcité e gengjit, té ziera. I
gjeta. Fshehurazi té atit, Sherifi i gatoi me
helmin e mélcive té genve bastardé. Maksin e
vramé njé pasdite, kur Vilma e kishte nxjerré,
si¢ e nxirrte shpesh, né shétitje né kufijté e
qytezés, ku fillonin arat. Sherifi mé tregoi se
e kishte kandisur kollaj, ndérkohé gé Vilma
llafosej me njé shoqe. Maksi kishte mbaruar
menjéheré. Mé pas gjithcka u rrokullis né
ményré marramendése.

Té nesérmen né mbrémje né shtépiné time
erdhi Sherifi. Ai s’kishte gené€ ndonjéheré tek
uné dhe, me ta paré mbéshtetur né parmakun
e shkallés, e mora me mend se dicka duhej
té kishte ndodhur. Mé shqgetésonte edhe njé
fakt tjetér: até dité Sherifi s'ge paraqitur né
shkollé. Dukej i trembur, m'u lut té dilja té
bisedonim diku, ku té mos na shihte e té mos
na dégjonte njeri. Nuk ia prisha. Errésira
na ndihmoi té shmangeshim fshehurazi nga
gendra e qytezés. Pa réné né sy mbérritém afér
lagjes sé€ bregut té lumit ku zumé vend prapa

njé ferre. Sherifi dridhej, pastaj filloi té gante,
derisa mésova si géndronte puna. Me t'u marré
vesh vrasja e Maksit, né qytezé ishte shpallur
gjendja e jashtézakonshme. Afér drekés — mé
sqaroi Sherifi — né shtépiné time erdhi drejtori.
Bashké me té, dy policé. Kérkuan babané. Nuk
e di ¢'llafosén jashté, por im até u kthye brenda
téré nerva dhe mé hodhi duart né fyt. “Do té
té mbys me duart e mia po ta kesh béré ti até
puné”, mé tha.

I mjeri Sherif, po vdiste nga frika. Ishte i sigurt
se i ati do ta mbyste vértet. Por ky tmerr s’qe
gjé para njé tjetri, ndoshta mé té llahtarshém.
Edhe pse nuk ge paraqitur né shkollé, Fagu
me klanin e tij kishte mundur ta gjente ande;j
nga bregu i lumit. T€ gjitha dyshimet binin
mbi té. E kishin rrahur me kércénimin se do
ta vdisnin fare po té€ mos tregonte té vértetén.
Sherifi kishte mohuar gjithcka. Pikérisht kjo,
domethéné gé ai mohonte gjithcka, e bénte té
pashpresé gjendjen e tij. Nuk e besonte as i
ati, as Fagu. Né fund, me lot né sy, duke mé
puthur dorén — s’'mé shqitet nga mendja se si
u pérkul e mé puthi dorén — Sherifi m’u lut ta
shpétoja. Pérndryshe s’kishte rrugé tjetér, vec
té mbytej né lumé.

Nuk m’u desh té mendohesha gjaté pér té
vendosur. Sherifi po vdiste nga tmerri. Uné, qé
e kisha térhequr né lojé, duhej té béja dicka.
Dhe kjo dicka qe té merrja fajin pérsipér. E
mora. Jo nga frika se mos ai mbyste veten, sido

gé né ato kushte e besoja se mund ta bénte.
Vendosa té pranoja autorésiné e krimit, sepse
ndjeva qé mund té duroja dhe vuajtjet e ferrit,
por jo puthjet e péshtira té dorés prej tij. Po
té mos e merrja fajin uné, Sherifi do té vinte
cdo dité té mé puthte dorén, si gen i rrahur.

Pohimin ia béra Fagut. Késhtu lajmi do té
shkonte menjéheré atje ku duhej dhe uné
do té kisha kohé té mjaftueshme pér t’iu
pérgatitur shpirtérisht asaj gé mé priste. Fagu
shgeu syté, ishte pohimi mé i pabesueshém
qé dégjonte. U bind vetém kur i shpjegova se
e kisha kryer vrasjen pér t'u hakmarré ndaj
Xhodés. Té gjithé e dinin se Xhoda, para
ca kohésh, mé kishte kopanisur. Prandaj
hakmarrja ime konsiderohej e ligishme, qofté
edhe né kété formé. Fagu s'mund té mé prekte,
ndryshe do t’i hapte puné vetes. Askush nga
sherrxhinjté e klanit té tij s’do t’ia falte nése
ai, pér shkak té Vilmés, do té€ guxonte té€ mé
keqtrajtonte.

Késhtu ndodhi. Né ato kohé Fagu ishte mé
i gjaté se uné dhe, pa dyshim, mé i forté. I
inatosur, geshi me pérbuzje. Dhe u largua. Q&
nga ajo dité jeta ime u bé e padurueshme. N&
qytezé zuné té mé shihnin si té isha kriminel.
Né shkollé, para nxénésve té rreshtuar né
oborrin e madh, gjesti im u quajt rrugacéria
mé e padégjuar e kryer né qytezé. M'u thyen
dy nota né sjellje, u pérjashtova tri dité nga
shkolla. Ndryshe nga c¢’kisha parashikuar,

drurin e paré pér kété bémé e héngra jo nga
Xhoda, i cili s’denjoi as té mé thérriste né
drejtori, por nga im até. Ky s’mé kishte rrahur
ndonjéheré. Mé rrahu me t’u kthyer nga rajoni
i policisé, ku e kishin thirrur té jepte llogari
pér mua. Si mora vesh, atje i kishte paguar
démshpérblimin Xhodés, njé shumé té hollash
rreth tre-katér mijé leké. Dhe sot e késaj dite
nuk jam i qarté nése im até mé ndéshkoi pér
gjestin, pér paraté gé iu desh té harxhonte,
apo nga frika gé i kishte hyré né palcé kur e
kishin thirrur né polici. Sidoqofté, q€ nga ajo
kohé im até e mésoi kété zanat. Por, nése ai
meésoi té mé rrihte, uné u mésova té rrihesha.
Dhe, kur njeriu mésohet me dru, nuk i hyn
mé né sy asgjé.

Mars 1991

jeran i shkreté”, thashé me vete kur
i ktheva krahét Xhodés e ai mbeti
né hyrje té varrezés me shufrén e hekurit
né doré. “U dashka t’i ngrys ditét me ty.”
Dhe mendova se njéri nga ne ishte krijuar
pér té torturuar tjetrin. Tek ecja né rrugén
me pluhur, u orvata té gjeja né isha uné
i paracaktuar nga providenca si mallkim
pér Xhodén né ditét e ¢mendurisé, apo
cmenduria e tij qe parathéné pér té mé
kujtuar né c¢cdo cast se uné s’do té gjeja
prehje kurré.

Mé erdhi té gaja. Kjo tregonte se véshtrimi
gjak i syve té Xhodés mé kishte béré eséll.
Qielli i pisté si carcaf i palaré mé kujtoi
ikanakét né det. Dhe befas m’u bé sikur
ndjeva eré urine. Té ishte era e urinés sé
djalit t&€ Dorit? Mbase qe era e lotéve té mi.

Po gaja. Kjo do té thoshte se pija mé kishte
dalé. Ndoshta qaja pér ikanakét né det. Dhe
vajta pérséri né klub. Ndérkaq, pér fatin tim
té keq, konjaku qe mbaruar. S’'mbetej rrugé
tjetér pérvec gebaptores “Bregu i lumit”. E
gjeta mbyllur, até dité s’qge hapur fare. Duket
se ish-brigadieri i fabrikés sé€ cimentos, Arsen
Mjalti, po vinte dhjamé dhe si jo shumé kolegé
té tjeré, i lejonte vetes luksin e pushimit té
sé dielés.

Me gjithé sasiné e konjakut té piré, qyteza
sikur vazhdonte té bénte gjumin e vdekjes.
Mé hipi edhe njé heré té dilja né gendér e té
vija ulérimén: “Bashkéqytezaré té nderuar,
zgjohuni! Q& sot e tutje jeni qytezaré té
liré, mund té bridhni nga té doni e kur té
doni. Liria e shumépritur erdhi dhe tani
mund té arratiseni nga toka, deti dhe ajri.
Kurrkush s’do t’ju quajé tradhtaré, kurrkush
s’do t’ju cilésojé huligané. Drejtésia sociale
ngadhénjeu.”.

Nuk ulériva, as né gendér s'vajta. Edhe pér
té qaré s’'mé vinte mé e kjo do té thoshte se
isha dehur pérséri pa piré. Atéheré vura re
té kalonte pérmes qytezé€s Xhoda i Marré. E
ndoga. Deri prané shtépisé. Ai u fut brenda,
humbi né gojén e zezé té hyrjes. Pér njé cast,
s’di si m’u fanit, por pata pérshtypjen se nga
ajo gojé e zezé doli duke lehur njé brumbull
i bardhé. Mu zu fryma, mbulova fytyrén me
duar. Maksin e kisha vraré tridhjeté vjet té

shkuar. Ai s'mund té ishte Maksi. Mbéshteta
kokén né trungun e pishés aty prané dhe mé
erdhi pér té vjellé. Sikur befas té kisha gélltitur
njé copé meélcie me helm. Volla. Kur ngrita
kokén, pérmes gerpikéve té lagur, pashé tutje
Xhodén e Marré ulur né karrige, né krye té
shkalléve, me shufrén e hekurit né doré. Ik,
mjeran, desha ti thérras, sfinks tragjik. Ké
ruan?

isha ishte tridhjeté vjet mé e re. Uné aq i

hollé né trup, sa té fshihesha pas trungut
té saj. Vilma rrinte né karrige, lexonte libér. E
pérgjoja prej mé se njé€ ore, por ajo s’e kishte
ngritur kokén asnjéheré. Maksi nuk mund té
vraponte té lehte te kangjella. E kisha vraré.
Rrija i fshehur pas trungut té pishés i sigurt se
Vilma e dinte qé ndodhesha aty. Sé fundi, né njé
cast kur e humba mendjen, ndjeva dicka gé ra
prané kémbeéve té€ mia. E mora. Ishte njé gurické
e mbéshtjellé me letér. “Je penduar pér até qé
bére, kété do té€ mé thuash? Nuk éshté nevoja.
Ke pesé dité me radhé qé vjen e fshihesh pas
trungut té pishés, si hajdut. Edhe nése vértet je
penduar, nuk té fal. C’pate me Maksin? O Zot,
¢’té béri? Sikur ta dish sa té urrej!”

Kur ngrita kokén, karrigia ku ge ulur Vilma
ishte bosh. Ky éshté imazhi i fundit qé jam
né gjendje té riprodhoj nga vitet e fémijérisé.
Gjithcka tjetér éshté fshiré. Ka mbetur vetém
karrigia bosh si pér té mé kujtuar se jeta ime
do té ishte e till€, bosh. Nuk ndieja pendesé
pér veprimin e kryer. Kur lexova pusullén e
Vilmés, nuk e kuptova pérse ajo mendonte
késhtu. Déshira ime pér té€ paré, i fshehur pas
trungut té pishés, bashkén e arté té flokéve té
saj, nuk kishte lidhje me ndonjé pendesé. Por,
meqé Vilma mé shprehu urrejtjen, s’mbetej
tjetér vec té ikja, pér té mos u kthyer mé.
Mposhtja e déshirés pér té vajtur té véshtroja
fshehurazi, pas trungut té pishés, bashkén e
arté té flokéve té Vilmés, m’u kthye né vuajtje
kur né kété mes hyri kompleksi i inferioritetit.
Pragun e fémijérisé e kapérceva pikérisht me
kété zbulim: ekzistonte njé ndjenjé qé njerézit
e quanin inferioritet.

Ndodhi né njé nga ato netét kur kryetari i
qytezés, Hulusiu, pasi u dend me raki, duke
iu marré kémbét e me gjuhé té trashur u ngjit
tia képuste gjumit njé kat mé sipér, kurse né
apartamentin toné, pérvec avujve té alkoolit
dhe rrémujés mbi tryezé, la nervozizmin e
prindérve té mi. Me syrin e sotém mund té
them se gjithcka ndodhte para meje né raste
té tilla ishte njé tragjikomedi. Qéllonte madje
té zbavitesha nga batutat e prindérve. Por ajo
naté ge njé cmenduri. Duket pér heré té paré

e té fundit, pér arsye qé vetém ai mund t’i dijé,
im até e shoqéroi Hulusiun goté mé goté. Mé
kujtohet se si néna hynte e dilte né kuzhiné
e shqetésuar, derisa burrat u dehén. Ndryshe
nga Hulusiu, gé fliste téré kohén, babai e
dégjonte né heshtje. Mbase nuk e dégjonte fare.
Kur ky u largua dhe néna mbylli derén, babai
béri njé gjest t€ shémtuar me doré, kuptimin
e té cilit, si djalé qyteze, uné e kisha mésuar
prej kohésh. Nuk ia vlen ta shpjegoj. Pas gjestit
e zuri lemza dhe u fut né kuzhiné ku mbajti
pak a shumé kété ligjératé: “Nése yt vélla s’do
té ishte kodosh, mua s’do té ma nxinte jetén
njé kodosh tjetér. Mirépo yt vélla, si kodosh
kodoshi, mé la dopio gjashtén né doré e uné
s’di nga ta coj. I bie né té kush éshté dopio
gjashta?”

Néna léshoi njé klithmé. Kjo mjaftoi ta bénte
babané eséll. Pas klithmés néna u derdh jashté
kuzhinés, u mbyll né dhomén e gjumit. Babai
mbeti si njé trung i goditur nga rrufeja. Né&
qgoshen ku ndodhesha mbi divan, s’dija ¢’té
bé&ja. Po mbase eksitimi nervor i tyre kishte
arritur né até shkallé sa prania ime ishte e
papérfillshme pér té luajtur ndonjé rol frenues.
Babai coi dorén lart, mbi fytyré. Iu afrua
tryezés, u ul réndshém né karrige dhe atéheré,
duke ndier t€ mé thahej péshtyma né gryké,
pashé se siim até u shkreh né dénesé. Trupi i
tij i madh, réné pérmbys, dridhej. E téré tryeza
dridhej, madje m’u bé se tundeshin muret.

Qéndrova né médyshje midis déshirés pér t'u
zhdukur dhe frikés se mos babai ngrinte kokén
dhe mé shihte aty. Sé fundi, majé gishtérinjve,
me lotét g€ po mé mbytnin, arrita té dilja nga
kuzhina. Pa u ndier, u mbylla né dhomén time.
Aty u shkriva né vaj. Nga ligjérata e tim eti
s’kisha kuptuar asgjé; néna kishte léshuar vetém
njé klithmé. Megjithaté, né skenén e asaj nate,
ndryshe nga mjaft skena té tjera té zakonshme
midis prindérve té€ mi, kishte dicka té réndé. Mé
pas nuk kam dashur té zhytem né kuptimin e
fjaléve té babait. As né kuptimin e klithmeés sé
nénés. Sipas meje, nuk éshté e drejté té zhytesh
né intimitetet e jetés sé prindérve. Mbaj mend
se, tek rrija i mbéshtetur pas derés sé dhomés,
i tronditur nga dénesa e babait, ndjeva zérin e
tij né korridor. U béra i téri vesh. Im até i lutej
nénés ta falte. Me zé té€ ulét, duke psherétiré, ai
pérbetohej se nuk do ta pérsériste mé até qé béri,
se ge e para dhe e fundit heré qé dehej. Dukej
néna nuk i pérgjigjej, si priste pak né heshtje,
babai ua niste pérbetimeve nga e para. S'mund
té them c¢’ndieja né ato caste pér té€, méshiré
apo neveri. Néna nuk ia hapi derén. Até naté
ai fjeti né kuzhiné, gérhimat ia dégjova gjaté.
Tek dégjoja gérhimat e tij, pérpigesha té bindja
veten se tashmé néna s’kishte ndonjé arsye pér
té ndenjur zgjuar.

Gjumi duhet té mé keté zéné ndaj té gdhiré.
Kur u zgjova, dielli kishte mbytur dhomén. Kjo
do té thoshte se até dité shkollés i ge véné vizé,

prindérit meé kishin 1é€né té flija. Ndihesha ende
nén pushtetin e skenés sé njé nate mé paré.
Pér habiné time edhe prindérit i kishin véné
vizé punés: i gjeta né kuzhiné, pérballé njéri-
tjetrit, duke piré kafe. Dreqi e merr vesh ¢’qe
ajo egérsi q€ meé pushtoi kur i pashé té dy tek
surbnin kafené qeté-qeté, sikur njé naté mé
paré midis tyre té€ mos kishte ndodhur asgjé.
Pérkédheljet e tyre mé acaruan, si¢ acarojné
ngacmimet njé kafshéz t€ mbyllur né kafaz. Sa
mé té dashur silleshin me mua, aq mé inat i
merrja. Mé vinte té ulérija, té thyeja dicka, té
formuloja sharjet mé té ndyra, té péshtyja, té
ngérdheshesha, té nxirrja gjuhén jashté, me
njé fjalé té vija né pérdorim arsenalin e té gjitha
veprimeve té ndaluara. Dhe ishin aq naivé sa té
mos vinin re asgjé. Po ndoshta edhe uné nuk
u lashé shkas t'u shkonte mendja pér keq. U
béra vetém njé pyetje. U kérkova té dija se cili
na genkésh ky vélla i nénés. Deri até dité uné
nuk dija qé néna té kishte njé vélla, nuk dija
qé uné té kisha njé dajé.

Nénés i ra filxhani nga dora. Babai u zbeh.
Tekefundit qe e théné ta mésoja késhtu, né
moshé té njomé, se béja pjesé né kategoriné
e njerézve inferioré, ose, si¢c e pérfytyroja aso
kohe, né kategoriné e bastardéve, té atyre
genve zgjebanjosé qé i pérzéné me shgelma
ngado qé futen. Pa e zgjatur, me njé zbehtési
prej té vdekuri, babai mé shpjegoi se uné vértet
kisha njé dajé. “Disa muaj pas lindjes sate,

mé sqaroi ai, yt ungj, i cili kryente shérbimin
ushtarak né njé piké kufitare, bashké me dy
shoké té tjeré, kaloi matané kufirit. Eshté i
arratisur, armik, turpi i familjes soné. Pér té
gjithé ne, pra edhe pér ty, ai nuk ekziston. Dhe
duhet ta urresh!”

Késhtu e pérfundoi sqarimin babai, me
porosiné té urreja njé njeri qé€, deri né ato
caste nuk e dija madje se ekzistonte. Por né
kété piké, domethéné gé uné ta urreja até
njeri, megjithése véllai i nénés dhe im ungj,
babai s’kishte nevojé té kémbéngulte fort. N&
pérfytyrimet tona fémijérore i arratisuri ishte
njé qenie e pérbindshme. Njihja njé djalé né
qytezé me vélla té arratisur. E quanin Riku.
Djemté i shmangeshin, askush s’kishte qejf té
shogérohej me té, si té vuante nga njé sémundje
e kege dhe ruheshin mos ua ngjiste. Uné béja
si té tjerét, i shmangesha. Edhe shtépia e
Rikut, njé ngrehiné pérdhese e mbuluar me
tjegulla, né skaj té qytezés, ishte e vetmuar,
larg rrugéve, né fushé té hapur. Njé mister
i frikshém e mbéshtillte até ngrehiné ku as
hynte, as dilte njeri e ndoshta pér kété arsye
ajo na dukej si shtépi t€ vdekurish. Prandaj
im até s’kishte nevojé t€ kémbéngulte shumé
qé té urreja njé t€ panjohur. Mjaftonte fjala “i
arratisur”.

Véshtiré qé prindérit té€ kené kuptuar
efektin qé béri tek uné ky zbulim. E vetmja
gjé e vérteté éshté se até cast mua mé vajti

Fatos Kongoli

46

I humburi



mendja te Vilma. Qe e pamundur gé prindérit
té bénin njé lidhje midis zbehjes sé fytyrés
sime dhe pérfytyrimit té Vilmés. Até cast uné
thashé me vete se tani s'mund té shkoja mé
té pérgjoja i fshehur pas trungut té pishés
vezullimin e flokéve té saj. Kisha njé dajé
té arratisur dhe, si i tillé, e gjykova veten té
padenjé té fitoja simpatiné e Vilmés. Por kjo
s’merrej dot me mend nga prindérit e mi.
Pérkundrazi, im até u kujdes té mé jepte njé
porosi kategorike: pér dajén askund, askujt,
asnjéheré, asnjé fjalé. Kéto m’i tha duke m’i
ngulur syté thellé. Ndérkohé gé ai mé mbante
mbérthyer me véshtrimin hipnotizues, m'u
fanit shtépia e Rikut, e zhytur né vetmi. Mé
doli para syve dhe veté Riku, vazhdimisht i
frikur dhe rréshqités si hije. Nése thjesht né
kuptimin fetar prindérit e mi kané ndonjé
mékat ndaj meje, ky i takon asaj dite. Dhe
éshté i dyfishté. Ata mé kérkuan té urreja njé
té panjohur, megjithése ishte im ungj. Ata mé
kérkuan té urreja heshturazi, fshehurazi. Né
kété ményré, né kuptimin fetar té fjalés, edhe
uné u shtyva né rrugén e mékatit. Disa dité
mé paré kisha mbytur Maksin. Ky krim prej
fémije nuk e réndoi ndérgjegjen time. Pata
guximin ta pranoja me té gjitha pasojat. Né
kété piképamje them se vrasja e Maksit nuk
mund té quhet mékat dhe, meqé deri até dité
s’kisha béré ndonjé mékat tjetér, nuk ishte
ky meékati im i paré. E quaj veten mékatar

gé nga casti kur im até kérkoi prej meje té
urreja njé njeri t€ panjohur. Doemos, uné
nuk mund té urreja njé fantazmé. As haptazi,
as heshturazi. U futa né rrugén e deformimit
shpirtéror, pra té€ mékatit t€ pérhershém,
kur zura té mbaja pérbrenda njé té fshehté
pérvéluese, té frikshme, té rrezikshme. M'u bé
e garté se kété té fshehté e ruanin rreptésisht
edhe prindérit e mi. Ata gené vendosur né
qytezé fill pas arratisjes s€ ungjit té famshém
biografiprishés. Me shpresén gé t€ shmangnin
njollén kanceroze. Nuk e di se si, por ia kishin
arritur.

Qé nga ajo dité bota pér mua shfaqej né dy
ngjyra: bardhé e zi. Pérbéhej nga dy bashkési:
e té bardhéve (Vilma) dhe e té zinjve (uné). Q&
nga ajo dité uné jetoja né ményré iluzive né
universin e bashkésisé sé té bardhéve kur e
dija miré se i pérkisja bashkésisé sé té zinjve.
Nisi késhtu jeta ime e dyfishté, me kompleksin
e pérhershém té fajit. Dhe éndrra qé zuri té
ngjizej brenda meje, si nevojé pér té shpétuar
nga qorrsokaku, qe déshira pér arrati. Jo né
kuptimin e arratisé fizike. Kété e kisha provuar
dhe ia dija shijen. U arratisa brenda vetes, né
trojet e vetmisé. Nuk ka arrati mé té zymté.
Por edhe mé té sigurt nuk ka. Mé tej jeta ime
u rrokullis né banalitetin e pluhurosur té
qytezés, pérmes njé monotonie gjuméndjellése
qé prishej heré nga druri i Xhodés né shkollé,
heré nga drurii babait né shtépi, heré nga druri

Fatos Kongoli

48

I humburi



i té dyve bashké. Por edhe druri e pati njé fund.
Kété fund nuk mund ta datoj. Nése mbaj mend
miré dajakun e paré, pérkatésisht té Xhodés
dhe té babait, nuk mund té them se kur secili
prej tyre mé dha dajakun e fundit. Eshté e
kuptueshme, né ndryshim nga ndéshkimi i
paré fizik, ndéshkimi i fundit nuk duhet té
keté pasur réndési, nuk mé ka léné gjurmeé.
Sepse bénte pjesé né rutinén e sé pérditshmes.
Dhe u fshi pa u véné re. Njé gjé mund ta
them me siguri. Kjo pérkon me fillimin e
asaj periudhe té jetés, kur Vilma pothuaj
zhduket, si zhduket Fagu, Xhoda, prindérit,
e téré qyteza. Kjo periudhé mé éshté fshiré
nga kujtesa si¢c éshté fshiré druri i fundit, pa
1éné mbresé. Pér arsye qé merren me mend,
shkollén e mesme nuk e ndoga né qytezé.
Mundésia e zbulimit té minés biografike me
sahat, qé do ta hidhte né eré t€ ardhmen time,
késhtu ishte mé e vogél. Larg qytezés, larg
njerézve qé mé njihnin, larg atyre pér té cilét
mund té isha konkurrent. Ky parim i ndjekur
mé paré pér motrén, u ndoq edhe pér mua.
Me ndihmén e engjéllit shpétimtar, Hulusiut.
Bamirésit toné té pérjetshém. Né kété piké
zhduket, pa hyré kurré né jetén time, edhe ky
njeri enigmatik, me lidhje edhe mé enigmatike
me prindérit e mi. Lidhje qé s’mé interesuan
ndonjéheré. Né saje té tij mé pranuan né njé
shkollé té mesme té Tiranés. Ishte ai g€ mé
rregulloi té drejtén e studimit né universitet,

né degén kimi industriale. Vdiq papritur, tre
muaj pasi kisha filluar studimet. Né varrim
nuk i vajta, por urova t'i shkonte shpirti né
parajsé. Shpresoj t’i keté shkuar. Ndérkaq, né
jetén time kishte hyré Ladi.

